
shrIdurgAstotram from Rudrayamala

ஶ்ரீது³ர்கா³ஸ்தோத்ரம் ருத்³ரயாமலாந்தர்க³தம்

அத² து³ர்கா³ஸ்தோத்ரம் ।
ஶ்ரீபை⁴ரவ உவாச
அது⁴நா தே³வி வக்ஷ்யாமி து³ர்கா³ஸ்தோத்ரம் மநோஹரம் ।
மூலமந்த்ரமயம் தி³வ்யம் ஸர்வஸாரஸ்வதப்ரத³ம் ॥ 1॥
து³ர்கா³ர்திஶமநம் புண்யம் ஸாத⁴காநாம் ஜயப்ரத³ம் ।
து³ர்கா³யா அங்க³பூ⁴தம் து ஸ்தோத்ரராஜம் பராத்பரம் ॥ 2॥
ஶ்ரீது³ர்கா³ஸ்தோத்ரராஜஸ்ய ரு’ஷிர்தே³வோ மஹேஶ்வர: ।
ச²ந்தோ³ऽநுஷ்டுப் தே³வதாபி ஶ்ரீது³ர்கா³ஷ்டாக்ஷரா ஶிவே ॥ 3॥
து³ம் பீ³ஜஞ்ச பரா ஶக்தி: நம: கீலகமீஶ்வரி ।
த⁴ர்மார்த²காமமோக்ஷார்தே²ஶ்ரீது³ர்கா³ஸ்தோத்ரபாடே² விநியோக:³॥ 4॥
அத² த்⁴யாநம்
தூ³ர்வாநிபா⁴ம் த்ரிநயநாம் விலஸத்கிரீடாம்

ஶங்கா²ப்³ஜக²ட்³க³ஶரகே²டகஶூலசாபாம் ।
ஸந்தர்ஜநீம் ச த³த⁴தீம் மஹிஷாஸநஸ்தா²ம்

து³ர்கா³ந்தவாரகுலபீட²க³தாம் ப⁴ஜேऽஹம் ॥ 1॥
தாரம் ஹாரம் மந்த்ரமாலா ஸுபீ³ஜம் த்⁴யாயேத³ந்தர்யோ ப³லம் பா³லகாந்த: ।
தஸ்ய ஸ்மாரம் ஸ்மாரமங்க்⁴ரித்³வயம் ச ரம்யாயாதி ஸ்வர்க³தா காமவஶ்யா ॥ 2॥
மாயாம் ஜபேத்³யஸ்தவ மந்த்ரமத்⁴யே து³ர்கே³ஸதா³ து³ர்க³திகே²த³கி²ந்ந: ।
ப⁴வேச்ச பூ⁴மௌ ந்ரு’பமாலிமாலாமாணிக்யநிர்த்⁴ரு’ஷ்டபதா³ரவிந்த:³॥ 3॥
சாக்ரியம் யதி³ ஜபேத்தவாऽங்க்⁴ரிகே சக்ரமத்⁴யக³த ஈஶ்வரீஶ்வரி ।
ஸாத⁴கோ ப⁴வதி சக்ரவர்திநாம் நாயகோ மம விலாஸகோவித:³॥ 4॥
சக்ரிபீ³ஜமபரம் ஸ்மரேச்சி²வே யோऽரிவர்க³விஹிதாத³தவ்யய: ।
ஆநிமேऽலக³தே ஜபேத்³ரிபூந் வாஜிவாரணரதா²ஶ்ரிதோ நர:॥ 5॥

து³ர்கா³பீ³ஜம் யோ ஜபேத் ப்ரேதபூ⁴மௌ ஸாயம் மாயா ப⁴ஸ்மநாऽऽலிப்தகாய: ।
த்ரிர்வாரணாநாம் நாயகோ தே³வி ।
மந்த்ரீ பு⁴க்த்வா ராஜ்யம் ப்ராஜ்யமாஜ்யம் கரோதி ॥ 6॥
வாயவ்யபீ³ஜம் யதி³ஸாத⁴கோ ஜபேத் ப்ரியாகுசத்³வந்த்³வவிமர்த³நக்ஷம: ।
ஸமஸ்தகாந்தாஜநநேத்ரவாகு³ரோ விலாஸஹம்ஸோ ப⁴விதா ஸ பார்வதி ॥ 7॥
விஶ்வே விஶ்வேஶ்வரி யதி³ ஜபேத் காமவேலாகலார்தௌ

ராத்ரௌ மாத்ராக்ஷரவிலஸிதம் மாஸ ஈஶாநி நாம ।
தஸ்ய ஸ்மேராநநஸரஸிஜா ப்⁴ராஜமாநாங்க³லக்ஷ்மீ

வஶ்யாவஶ்யம் ஸூரபூரவகூ⁴மௌலி மாலா வஶாமா ॥ 8॥
பூ⁴கே³ஹாஶ்சித வஹ்நிவ்ரு’த்தவிலஸந்நாகா³ரவ்ரு’த்தார்சித-
வ்யக்³ராரோல்ல ஸிதாக்³நிகோண விலஸச்ச்²ரீ பி³ந்து³ பீட²ஸ்தி²தாம் ।

த்⁴யாயேச்சேதஸி ஶர்வபத்நி ப⁴வதீம் மாத்⁴வீரஸாத்⁴ரு’ர்ணிதாம்
யோ மந்த்ரீ ஸ ப⁴விஷ்யதி ஸ்மரஸம:ஸ்த்ரீணாம் த⁴ரண்யாம் தி³வி ॥ 9॥

து³ர்கா³ஸ்தவம் மநுமயம் மநுராஜமௌலி-

ர்மாணிக்யமுத்தமஶிவாங்க³ரஹஸ்யபூ⁴தம் ।
ப்ராத: படே²த்³யதி³ ஜபாவஸரேऽர்யமாயாம்

பூ⁴மௌ ப⁴வேத் ஸ ந்ரு’பதிர்தி³வி தே³வநாத:²॥ 10॥
இத³ம் ஸ்தோத்ரம் மஹாபுண்யம் பஞ்சாங்கை³கஶிரோமணிம் ।
ய: படே²த³ர்த⁴ராத்ரே து தஸ்ய வஶ்யம் ஜக³த்த்ரயம் ॥ 11॥
இத³ம் பஞ்சாங்க³மகி²லம் ஶ்ரீது³ர்கா³யா ரஹஸ்யகம் ।
ஸர்வஸித்³தி⁴ப்ரத³ம் கு³ஹ்யம் ஸர்வதா³ பரிபூரகம் ॥ 12॥ஸர்வாஶா
கு³ஹ்யம் மந்த்ரரஹஸ்யம் து தவ ப⁴க்த்யா ப்ரகாஶிதம் ।
அப⁴க்தாய ந தா³தவ்யமித்யாஜ்ஞா பாரமேஶ்வரீ ॥ 13॥
ஶ்ரீதே³வ்யுவாச
ப⁴க³வந் ப⁴வதா தேந கத²நேந மஹேஶ்வர ।
ஶ்ரீபஞ்சாங்க³ஸ்ய து³ர்கா³யா அத² ப்ரீதாஸ்ம்யஹம் பரம் ॥ 14॥
ஶ்ரீபை⁴ரவ உவாச
இத³ம் ரஹஸ்யம் பரமம் து³ர்கா³ஸர்வஸ்வமுத்தமம் ।
பஞ்சாங்க³ம் வர்ணிதம் கோ³ப்யம் கோ³பநீயம் ஸ்வயோநிவத் ॥ 15॥

இதி ஶ்ரீருத்³ரயாமலேதந்த்ரே தே³வீரஹஸ்யே து³ர்கா³ஸ்தோத்ரம் ஸம்பூர்ணம் ॥

